
條目： 

《弘道廣顯三昧經》[之二] 

內容： 

12、大迦葉與文殊問答，智積參與問答，顯聲聞淺，說三乘之意。 

13、文殊答龍王──觀如來。善行，不起法忍。菩薩修應向脫。 

14、龍子答須菩提：心本無欲。了無欲，修淨行。 

15、龍子說「三自歸」。 

16、龍王受決，龍子受決。 

17、佛還鷲山，阿闍世王等來。囑累──慈氏、文殊、阿難。 

此與《佛說海龍王經》為姐妹作。 

出處： 

12、大迦葉與文殊問答，智積參與問答，顯聲聞淺，說三乘之意。 

※《佛說弘道廣顯三昧經》卷 3〈決諸疑難品 8〉(CBETA, T15, no. 635, p. 502, a7-

b21)： 

迦葉白佛：「近如？世尊！寶英佛土寶飾世界，而諸大志忽至此耶？」 

濡首答曰：「唯如迦葉坐一定時，極其神足飛行之力，盡其壽命於中滅度，而由不能達

到彼土，其國境界弘遠乃爾！」 

佛告迦葉：「其土去此，過於六十恒沙佛剎乃至寶英如來佛土。」 

曰：「其來久如而到此乎？」 

答曰：「久如，耆年漏盡意得解也。」 

大迦葉曰：「甚未曾有。唯然，濡首！是諸正上神足若斯。」 

濡首又曰：「耆年漏盡意解久如耶？」 

…… 

又曰：「如是。唯，大迦葉！菩薩協懷權辯之才不可思議，亦無其斷，若耆年問，從劫

至劫，菩薩機辯難可究盡。」 



爾時迦葉而白佛言：「唯願世尊加勸濡首！為此大眾弘講法說，令諸會眾長夜致安，普

使一切得明法要。」 

於是眾中有大菩薩，其名智積，問濡首曰：「何故，童子！長老迦葉年耆極舊，所言怯

弱微劣乃爾？為以何故名之耆年？」 

濡首答曰：「是聲聞耳！故不果辯。」 

智積復曰：「斯不知發大乘志耶？」 

曰：「永不矣！唯以聲聞乘之脫也。」 

曰：「又濡首！何故名為聲聞之乘？」 

濡首答曰：「是族姓子！世尊能仁隨諸眾生，興三乘教敷以說法，有聲聞乘、緣一覺乘

及大乘行。所以然者？由此眾生意多懷貪、志劣弱故，說三行耳！」 

智積又曰：「云何？濡首！如空、想、願都無其限，何故限之有三乘乎？」 

曰：「族姓子！是諸如來執權之行，空無想願不有其限，為諸著限而諸有限，終不限於

無限行也。」 

曰：「又濡首！吾等可退，使永莫與劣志眾生得有會也。」 

濡首答曰：「諸族姓子！且忍。當從無熱龍王聞其智辯及無量法。」 

13、文殊答龍王──觀如來。 

※參見《佛說弘道廣顯三昧經》卷 3〈決諸疑難品 8〉(CBETA, T15, no. 635, p. 502, 

b27-c16)： 

時阿耨達問濡首曰：「仁尊濡首來奉如來！為何等像觀於如來？以色觀耶？痛、想、

行、識觀如來乎？」 

答曰：「不也。」 

「以約言之，色苦觀耶？痛、想、行、識苦觀之乎？滅色、痛、想、行、識觀耶？為

以空無想願行觀如來乎？」 

答曰：「不也。」 

又問：「云何去、來、現在相好，肉眼、天眼、慧眼觀如來乎？」 

答曰：「不也。」 

「云何？濡首！以何等相觀如來耶？」 

答曰：「龍王！觀於如來當如如來。」 



又曰：「軟首！如來云何乎？」 

曰：「如來者無等之等，等不可見，用無雙故，故妙矣。龍王！如來極尊，無偶無雙、

無比無喻、無儔無等、無匹無倫、亦無色相。為其無像、無形無影、無名無字、無說

無受也。如是，龍王！如來若此，當作是觀觀於如來！亦不肉眼、天眼、慧眼而觀如

來。所以者何？其肉眼者以見明故，如如來者無冥無明，故不可以肉眼而觀；又天眼

者有作之相，若如來者等過無住故，不可以天眼而觀；又其慧眼知本無相，又如來者

眾都永無，故不可以慧眼而觀。」 

善行，不起法忍。菩薩修應向脫。 

※參見《佛說弘道廣顯三昧經》卷 3〈決諸疑難品 8〉(CBETA, T15, no. 635, p. 503, a1-

22)： 

「何謂菩薩應修善行？」 

軟首答曰：「若是，龍王！如貪行空，施行亦空，等解於此是謂善行。以約言之，不戒

與戒、懷恚及忍、懈退精進、亂意一心、如其愚空智慧亦空，於是等行，斯謂善行。 

「又復龍王！如其婬欲、恚怒、愚癡為之空者，無其婬欲、恚、癡亦空；如參行空，

無雜亦空。於其等行，是謂善行。 

「又復龍王！如其八萬四千行空，賢聖正脫亦悉為空，於斯等行，是謂善行。 

「又復龍王！若有明賢修菩薩行，無行無不行，亦不見行；不有惑行，亦無念行，又

不知行，於是等行，是謂善行。」 

無熱龍王謂軟首曰：「云何？童子！菩薩行於無所行乎？」 

答曰：「龍王！若初發意行菩薩道至得佛坐，所行功德，悉由初行、不生之行、無受處

行、無獲捨行、無樔之行；又無著行、亦無諦行、無有限行、亦無惑行；又無婬行、

無所作行、亦無特行、無審之行、亦無底行，是謂菩薩無行之行。若菩薩以不生之

行，無行不行，得三十七品無所造作，以慧而脫永脫於脫，不過二際明了本際而不取

證，菩薩作是，此謂菩薩得不起忍。如斯之行。此謂善行。」 

說是語時，三萬四千天、龍、鬼神、菩薩行者，逮無從生法樂之忍。」 

※參見《佛說弘道廣顯三昧經》卷 4〈不起法忍品 9〉(CBETA, T15, no. 635, p. 503, 

c10-p. 504, a7)： 

時阿耨達謂軟首曰：「如仁軟首而作是言，菩薩不以修應向脫，其曉是學斯則菩薩修應

向脫。何謂菩薩修應向脫？」 

軟首答曰：「得不退轉，是謂菩薩修應向脫。 

「又復龍王！菩薩曉知有念未脫，為諸隨念眾生等故，建立精進化轉無念，言有吾我



亦為未脫。 

「又復龍王！其菩薩者已無吾我，向諸縛著眾生類故，為起大悲而以度之。彼見生死

都無生死，生諸所生以其無生，眾生無生而皆等見，為諸倚著眾生之故現生受身，永

無其生亦不有終，是慧菩薩應修向脫，執權而還還住生死，現在所生受身之處，濟化

愚冥導以智慧，得免罪苦；菩薩以空故應寂向脫，以權而還反于生死，為諸眾生興發

大悲，菩薩無相修應向脫；弘權而還還遊生死，向諸隨念眾生之故為起大悲；菩薩無

願修應向脫，執權而還還住生死，為諸隨願眾生之類，向發大悲化行無願脫乎。 

「龍王！菩薩解入無所有法，不捨眾生入於無我及人命壽，不忘道場，曉入無量果致

大人三十二相，終寂靜寞無寂不寂亦無其亂，等過諸行，無心意識不違本願，昇普智

心等離眾念，權曉眾生種種意行，得賢聖者及非賢聖，勤以精進立正聖法無淫泆行，

建志不捨，寂與不寂等皆濟度，無念不念，其不整者佛土莊飾嚴整立之，過俗向脫脫

不離俗。如是龍王！以執智權有賢聖定，是為菩薩修應向脫。」 

14、龍子答須菩提：心本無欲。了無欲，修淨行。 

※參見《佛說弘道廣顯三昧經》卷 4〈眾要法品 10〉(CBETA, T15, no. 635, p. 504, b24-

c18)： 

曰：「族姓子！欲生起生，彼從何生？而常生生如無斷耶？」 

曰：「須菩提！其欲當生而已生生，於心本者不有著生。唯，須菩提！若彼心本有其著

者，則終無致至清淨者；是故心本都無著也。由是知欲亦為清淨。」 

須菩提曰：「云何族姓子！了知欲耶？」 

曰：「以因緣之起生也，其無因緣為不有生。唯，須菩提！修淨念者了欲無也。」 

須菩提曰：「又云何乎？族姓子！菩薩為應修淨念耶？」 

曰：「須菩提！菩薩於行而修諸行，是謂菩薩修淨行者也。唯，須菩提！其有菩薩都為

眾生，被大德鎧化至泥洹，等見眾生本如泥洹，是則菩薩修淨念行。 

唯，須菩提！其菩薩者，為諸聲聞及緣一覺隨應說法，不隨是化，斯謂菩薩修淨念

行。唯，須菩提！又彼菩薩自寂其欲、靜眾生欲，是謂菩薩為修淨行。又須菩提！其

菩薩者，在於淨念而見不修，又於不淨而見修淨，是謂菩薩修淨行者。」 

15、龍子說「三自歸」。 

※參見《佛說弘道廣顯三昧經》卷 4〈眾要法品 10〉(CBETA, T15, no. 635, p. 504, c22-

p. 505, a2)： 

於是太子感動白佛：「云何，世尊！菩薩得以無欲之心應自歸佛？」 

曰：「族姓子！若有菩薩了知諸法無我、人、壽，無色無想亦無法相，不於法性而見如



來！如是菩薩為應無欲自歸命佛。如如來法彼則法性，如其法性為普所至，有得致是

法性之法則知諸法，斯謂菩薩以無欲心應自歸法。其法性者，彼為無數。習無數者即

是聲聞。又如菩薩等見無數，於其無數而不有數亦不二者，斯謂菩薩以無欲心應自歸

[1]依。」 

【按：p. 505, [1] 依＝眾【宋】【元】【明】【宮】。】 

16、龍王受決，龍子受決。 

※參見《佛說弘道廣顯三昧經》卷 4〈受封拜品 11〉(CBETA, T15, no. 635, p. 506, a6-

22)： 

「如是賢者！阿耨達佛若現滅度，而其世界有尊菩薩，名曰持願，當授其決然後現

滅。其佛方滅，持願菩薩即得無上最正之覺，尋補佛處，號曰等世如來、無著、平等

正覺！其土所有神通菩薩及上弟子眾會多少，如阿耨達！」 

時阿耨達王之太子名曰當(丹常)信，敬心悅欣，以寶明珠、交露飾蓋進奉如來，叉手白

佛：「誰當於時得為持願菩薩者耶？」 

是時世尊知王太子當信意向，告阿難曰：「其時持願菩薩大士當補佛處者，今龍王子當

(丹常)信是也！時阿耨達如來方滅，持願菩薩尋昇佛座；又其等世如來、無著、平等正

覺方適得佛，亦便轉此法品正要。」 

當佛說是封拜品時，四萬菩薩得無從生忍，十方世界來會菩薩、釋、梵、持世、天、

龍、鬼神，聞佛說此封拜法已，悉皆喜悅懽心踊躍信樂遂生，五體稽首各還宮殿。」 

17、佛還鷲山，阿闍世王等來。囑累──慈氏、文殊、阿難。 

此與《佛說海龍王經》為姐妹作。 

※參見《佛說弘道廣顯三昧經》卷 4〈囑累法藏品 12〉(CBETA, T15, no. 635, p. 506, 

b2-13)： 

於是世尊到鷲山已，即告慈氏、軟首童子并眾菩薩曰：「諸族姓子！以阿耨達所問道品

宜重宣廣，使諸未聞而得聞之。」 

慈氏、軟首而俱白佛：「唯願如來垂慈當說。」 

於時世尊尋輒揚光，光色無數，天地震動至于六反，光明鑠鑠乃曜十方，十方佛土諸

尊菩薩神通備者，尋明飛來，到皆稽首各便就坐。王阿闍世、夫人、婇女、太子、眷

屬、舉國臣民、長者、居士、梵志、學者，見是光明，又聞如來從無熱還，各捨其事

悉詣鷲山，到世尊前肅然加敬叉手為禮，問訊如來：「景福無量乎！」即退還坐觀佛無

厭。」 

《佛說弘道廣顯三昧經》卷 4〈囑累法藏品 12〉(CBETA, T15, no. 635, p. 506, b29-



c3)： 

爾時佛告慈氏菩薩、軟首童子及阿難曰：「諸族姓等！當勤受此是經要說，持諷誦讀以

宣流布，廣為學者演說斯法，使諸四輩加心專習，是慧要行積辯句義。」 

條目： 

《無極寶三昧經》 

內容： 

《無極寶三昧經》 二卷（15） 竺法護譯( 

2.《佛說寶如來三昧經》 二卷 祇多蜜譯 

1、 二譯僅序起廣略不同，其餘大同。 

2、 竹園化如淨土，百日不思飲食，女子化為男子，十方菩薩來會。莊嚴如寶如來佛

剎。 

3、「羅漢得泥洹，譬如寐人，其人在床，一時休息，命不離身。羅漢得禪故是大

疑。」（上．五 O 七下）──小涅槃非真 

4、「見佛像者，為作禮，佛道威神豈在像中，雖不在像中，亦不離於像。但有想者，

謂有威神；觀之了無所有也」（上．五一二上） 

5、「若有得羅漢辟支佛，若沙門，及天與人，起想煩荷，於法求名，壞亂本慧，妄增

減法，枝腋解說，以偽錯真，以辯亂道，不惟空慧而務嚴飾。聞佛可得，志存超

獲，不知漚和拘舍羅，而不勤殖德行，為是法賊，破我道者也」（下．五一三下）

──彈二乘論議，彈大乘頓證 

6、本經多以九數，卅二菩薩寶多說。四、六、八、十亦有之。 

7、本經以寶如來（1 如來）菩薩為主，文殊讓其先行，乃一青年菩薩。彌勒、曇摩

(竭)、文殊、般施、三彌、阿樓等菩薩。舍利與須菩提在會。 

出處： 

2、 竹園化如淨土，百日不思飲食，女子化為男子，十方菩薩來會。莊嚴如寶如來佛

剎。 

※參見《無極寶三昧經》卷 1  (CBETA, T15, no. 636, p. 507, b8-29)： 

是時竹園四面周匝，地自然生文陀般華，種種妙色非世所有，華華各有百萬之葉，華

上各各有佛坐之，佛上各有交露寶蓋，蓋間各有伎樂之聲；一佛之前各有菩薩，皆如

文殊而坐問事。竹園之地如三彌佛剎，皆悉平等；大千剎土日月之光，皆悉蔽沒無復

明耀。百日之中但見諸佛，諸大泥犁皆得休息，百鳥禽獸不飲不食，皆得法味百日安



寧，見佛歡喜自忘食心；一切人民普得法味，百日安隱無飲食想，心意快然發無上

意；一切樹木皆有音聲。竹園之中化有浴池，池中生十萬種華，華有交露師子之座，

各有菩薩而處其上，其邊各有天人立侍，帳間各各萬種音樂，千歲枯樹悉生華葉，一

切樹木皆傾相向，竹園左右女人見佛者，皆化作男子，無復愛欲，悉得法眼。 

爾時佛作寶如來三昧，遍悉感動九萬億剎，四方四隅上下方面無極佛剎，各遣菩薩齎

持妙華，來詣竹園禮事供養，訖各却坐。釋梵四王愛欲諸天，各與眷屬於虛空中，以

天華香伎樂供養；諸大龍王、阿須倫王、迦樓羅、真陀羅、摩休勒等，各各自與無數

官屬，來詣佛所禮事供養。 

3、「羅漢得泥洹，譬如寐人，其人在床，一時休息，命不離身。羅漢得禪故是大

疑。」（上．五 O 七下）──小涅槃非真 

※參見《無極寶三昧經》卷 1  (CBETA, T15, no. 636, p. 507, c5-13)： 

寶來菩薩答舍利弗：「羅漢疑重故未解乎？有想想者非盡之法，無想無作是為法寶。昔

者我始發意之時，與三十六億人求菩薩道時，釋迦文亦在其中，一切所志皆有起滅，

諸法本空譬如野馬，無想起作，持是作法而滅行求願想欲得是，自言得道，起想罪根

壞滅諸慧，求於三尊想取泥洹，疑盡滅身而生死不斷。羅漢得泥洹，譬如寐人其身在

床，一時休息命不離身，羅漢得禪故是大疑。」 

4、「見佛像者，為作禮，佛道威神豈在像中，雖不在像中，亦不離於像。但有想者，

謂有威神；觀之了無所有也」（上．五一二上） 

※參見《無極寶三昧經》卷 1  (CBETA, T15, no. 636, p. 512, a18-25)： 

答曰：「是華無形但以為主，而於竹園以法授之耳。又舍利弗！見佛像者為作禮，佛道

威神豈在像中？雖不在像中亦不離於像，但有想者謂有威神，觀之了無所有也。願者

譬如忉利天上有華名拘耆，諸天莫不愛樂者，菩薩以法為一切導眼目，道本所有但以

意作法器耳。」 

5、「若有得羅漢辟支佛，若沙門，及天與人，起想煩荷，於法求名，壞亂本慧，妄增

減法，枝腋解說，以偽錯真，以辯亂道，不惟空慧而務嚴飾。聞佛可得，志存超

獲，不知漚和拘舍羅，而不勤殖德行，為是法賊，破我道者也」（下．五一三下）

──彈二乘論議，彈大乘頓證 

※參見《無極寶三昧經》卷 2  (CBETA, T15, no. 636, p. 513, c23-28)： 

佛告須菩提：「若有得羅漢辟支佛，若沙門及天與人，起想煩荷於法求名，壞亂本慧妄

增減法，枝掖解說，以偽錯真以辯亂道，不惟空慧而務嚴飾，聞佛可得志存超獲，不

知漚和拘舍羅，而不勤殖德行，為是法賊，破我道者也。」 

6、本經多以九數，卅二菩薩寶多說。四、六、八、十亦有之。 



※參見《無極寶三昧經》卷 2  (CBETA, T15, no. 636, p. 514, b22-29)： 

寶來曰：「欲見諸佛，當行九法：一者視十方佛與是無異、二者當視道無有徑、三者視

一切人無有脫者、四者當視飯食如化所見、五者當知五陰無有識想、六者當知六情觀

之如幻、七者當知所觀但是倒見、八者於法中大施與、九者當知所施無所施，是為九

也。空其意、等所視、無彼此，志寂然、得淨定、無所見，則普見佛。」 

※參見《無極寶三昧經》卷 2  (CBETA, T15, no. 636, p. 515, c28-p. 516, a7)： 

文殊言：「當逮九法寶：一者意無處所是即寶、二者觀法無主是即寶、三者不見有當來

過去是即寶、四者於法無有造作者是即寶、五者所施但施經法是即寶、六者見五道勤

苦於其中不轉是即寶、七者所覺不遠漚和拘舍羅是即寶、八者直見諸法不處法有二是

即寶、九者到於泥洹亦如化是即寶，是為九法寶。」 

※參見《無極寶三昧經》卷 1(CBETA, T15, no. 636, p. 510, b4-c10)： 

寶來菩薩語舍利弗言：「菩薩有三十二寶：一者其心不著愛欲，是即忍辱不可極；二者

不起我非我亦無所造，是故忍辱不可極；三者不念一切善惡，是為忍辱不可極；四者

不恨心意於一切，是為忍辱不可極；五者不瞋怒向一切人，是為忍辱不可極；六者不

懷念他人惡，是為忍辱不可極；七者亦不妄嬈人有所擊，是為忍辱不可極；八者於大

會不調戲於座中，是為忍辱不可極；九者自護護他人身，是為忍辱不可極；十者有貧

窮者給與護之，從後無所悕望，是為忍辱不可極；十一者自制不隨惡知識，是為忍辱

不可極；十二者無有愛欲意於身及他人身，是為忍辱不可極；十三者不起諸想，無念

善惡如彈指頃，是為忍辱不可極；十四者護於功德莊嚴身相，是為忍辱不可極；十五

者信作善不離於三昧，是為忍辱不可極；十六者常護口不妄言，是為忍辱不可極；十

七者心意清淨，是為忍辱不可極；十八者堅住善知識世世與相隨，不於他處說其過

惡，是為忍辱不可極；十九者自挍計他人有惡者我亦有惡，是為忍辱不可極；二十者

所念無有邪，邪即覺，是為忍辱不可極；二十一者軟心和意，是為忍辱不可極；二十

二者護惡人令心不起，是為忍辱不可極；二十三者生天者教導諸天，是為忍辱不可

極；二十四者生天上世間，教兩道中不更三道，是為忍辱不可極；二十五者具足諸種

好，是為忍辱不可極；二十六者得音如梵天聲，是為忍辱不可極；二十七者脫婬怒

癡，是為忍辱不可極；二十八者不於諸色及名有想，是為忍辱不可極；二十九者所作

功德不著，但欲起眾法耳，是為忍辱不可極；三十者降伏諸外道，是為忍辱不可極；

三十一者已出諸病中，是為忍辱不可極；三十二者具足諸佛法使不傷誤；是則為寶不

可極三十二事。」 


